COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  06.12.16
12.1  YMDDIHEURIADAU

Cyng. John Ellis Williams, Sian Edwards, Sion Ifor Williams.
12.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, John Ceri Evans, Margretta Cartwright, Catrin Edwards, Owen Gwilym Thomas, Mike Tregenza, Eryl Jones-Williams.
Ar ran y Cyngor croesawodd y Cadeirydd y Parch Beth Bailey i’r cyfarfod er mwyn iddi gael rhannu y newyddion diweddaraf ynglyn a beth oedd yn digwydd gyda Eglwys Llanenddwyn, Y Ficerdy, Y Stablau ar darn tir cyfagos gyda’r Aelodau.  Adroddodd y Parch Beth Bailey bod rhain bellach, yn anffodus yn mynd i gael eu rhoi ar y farchnad. Nid oedd yn bosib cael grantiau i adnewyddu yr Eglwys a bod yr aelodau erbyn hyn wedi symud i addoli yn Eglwys Llanddwywe. Er mwyn cael adeilad anglicanaidd yn y pentref byddai estyniad yn cael ei godi ar neuadd yr eglwys. Adroddodd y Parch Beth Bailey ymhellach ei bod wedi derbyn llythyr yn gofyn a oeddynt eisiau gwerthu y fynwent o amgylch Eglwys Llanenddwyn ond wrth gwrs ‘roedd y cynnig wedi cael ei wrthod ag oherwydd hyn yr oedd wedi dod i’r amlwg mae cyfrifoldeb y Cyngor Cymuned yw y fynwent a bod ganddi lythyr a gweithredoedd yn datgan hyn. Cafwyd trafodaeth ynglyn a torri gwair mynwent yr eglwys i gyd yn enwedig pan fydd yr eglwys ar safleoedd eraill wedi eu gwerthu. Cytunwyd bod Swyddogion yr Eglwys yng Nghymru yn trafod hyn gyda’r Adran Gyfreithiol yn Gaernarfon a bod Cadeirydd a Is-Gadeirydd y Cyngor Cymuned yn mynychu y cyfarfod hefyd. Diolchwyd i’r Parch Beth Bailey am ddod i’r cyfarfod.

12.3  CYHOEDDIADAU’R CADEIRYDD

Diolchodd y Cadeirydd i’r Cyng. Edward Williams am osod i fyny arwydd newydd y neuadd bentref a datganodd y Cyng. Edward Williams ei fod wedi cael cymorth Mr. Aled Thomas i wneud hyn a diolchwyd iddo yntau am ei gymorth.

Ar ran y Cyngor cydymdeimlodd y Cadeirydd ar Cyng. Owen Gwilym Thomas ar teulu yn eu profedigaeth o golli cefnder trwy ddamwain yn ddiweddar.

12.4   COFNODION
 Derbyniwyd cofnodion o gyfarfod  Tachwedd 1af fel rhai cywir. 

12.5  MATERION YN CODI O’R COFNODION

Nid oedd dim materion yn codi o’r cofnodion.
12.6  DATGAN DIDDORDEB

Nid oedd neb yn datgan diddordeb ar unrhyw fater.
12.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Tachwedd 2il cyfarfod gyda Dwr Cymru, contractwyr, priffyrdd Gwynedd a Cadeirydd a Is-Gadeirydd y Cyngor Cymuned ynglyn ar gwaith ar Ffordd Glan y Mor, Talybont, 7ed Ysgol Ardudwy ynglyn a Coleg Harlech a.y.y.b., 8ed pwyllgor Harbwr Bermo, 10ed cyfarfod gyda’r Adran Economaidd ynglyn a Llanbedr a Coleg Harlech, 11eg Lein y Cambrian, Porthmadog, 13eg gwasanaeth Sul y Cofio Dyffryn Ardudwy, 16eg newidiadau gofal Caernarfon, 17eg 9-1 addysg a Gwasanaeth Cymdeithasol Caernarfon, 2-4 Iechyd Canolbarth Iechyd Dolgellau, 5.45-6.45 Elusen Elin Humphreys, 7-9.30 neuadd bentref a CCTV, 22ain Abergynolwyn Mynediad De Eryri, 23ain Un Llais Cymru, Dolgellau, 24ain 9-12.30 Tai CCG Caernarfon, 12.30-1.00 cyfarfod gyda’r Cabinet ynglyn a gofalwyr, 2-6 Deddf newidiadau gofal, ieach a llesiant, 25ain Machynlleth cyfarfod rheilffordd ar y cyd gyda Simon Thomas A.C., Cadeirydd pwyllgor cyllid Llywodraeth Cymru, 28ain newidiadau addysg ynglyn a swyddfeydd ardal a.y.y.b., 29ain Llywodraethwyr Ysgol Dyffryn.

Mae y gwaith andewyddu carffoshiaeth ar Ffordd Glan y Mor Talybont ar amser a gall y gwaith gael ei gwblhau erbyn yr 17eg o Ragfyr fel a gynllynwyd ag ‘rwyf mewn cyswllt gyda Jill Roberts o Dwr Cymru a hyd yn hyn ddim ond un cwyn ynglyn ag methu dod o hyd i faes carafanau ag ar checio ‘roedd yr arwyddion mewn lle. Mae trafodaethau yn cymeryd lle ynglyn a 22 o myfyrwyr hyn sydd yn mynychu Coleg Harlech yn mynd i Ysgol Ardudwy mewn lle arwahan os bydd y Coleg WEA yn cau ac yn cael ei droi yn westy. Cafodd yr item ei thrafod gyda Pennaeth Economi ac Arweinydd Portfolio Gwynedd. Hefyd trafodwyd y defnydd dofodol o Faes Awyr Llanbedr a cafwyd cadarnhad gall 4 safle cael eu defnyddio i hwb gofod. Mae Maes Awyr Llanbedr fod i hyrwyddo drons at ddefnydd commercial ar angen am ffordd newydd yn orfodol er mwyn datblygiad y safle. Gall negatifau fod os byddai Llanbedr ddim ond yn cael ei ddefnyddio i lanio a mae rhain yn cael eu cymeryd i ystyriaeth. Os ag pryd bydd Bont Bermo yn cau i drenau, byddai trenau ar ochor Bermo ddim ond yn gallu rhedeg i Bwllheli am dair wythnos fan bellaf oherwydd o’r gwaith cynnal a chadw fyddai yn cael ei orfod gario allan bob tair wythnos. ‘Roedd Liz Saville Roberts A.S. ar Arglwydd Dafydd Elis Thomas yn bresennol yn Mhorthmadog. Mae gohirio trenau oherwydd prinder gyrrwyr a gwarchodwyr a mae Trennau Arriva Cymru wedi hysbysebu ag yn hyfforddi gyrrwyr newydd a mae pedwar cwmni yn ceisio am yr  masnachfraint 2018 newydd gan gynnwys TAC. Mae y ddau bwyllgor rheilffordd wedi mynnu cyswllt i ag o Maes Awyr Rhyngwladol Birmingham pwy bynnag sydd yn cael y masnachfraint newydd. Mae arolwg i gymeryd lle ynglyn ar trennau ychwanegol ar y lein o Aber i’r Amwythig a mae maes parcio a reid i 600 o geir yn mynd i gael ei adeiladu yn Bow Street ger Aberystwyth. Mae y bont newydd gyda lifft yn Machynlleth yn tynnu at y terfyn. Fe mynychodd 

Simon Thomas A.C., Cadeirydd pwyllgor cyllid Llywodraeth Cymru y pwyllgor ar y cyd yn Machynlleth ag fe atgoffodd Awdurdodau i roi i mewn am grantiau tuag at cysgodfeydd a meusydd parcio. Mae newidiadau i gofal cartref a gwasanaeth addysg yn dal i fynd ymlaen. Ynglyn a diffyg penneithiad ysgolion cynradd gall swyddogion ardal gymeryd drosodd y gwaith gweinyddol a gall hwyrach gofyn i athrawon helpu ysgolion eraill pan mae diffyg. Mae amryw o athrawon cymraeg eu hiaith yn ymuno a GWE fel arolygwyr ag hyd yn oed Alwyn Thomas, Pennaeth Addysg yn nawr yn cynorthwyo GWE. Yng nghyfarfod Mynediad De Eryri mae yr Heddlu nawr yn ymwneud gyda cerbydau 4x4 oddi ar y ffordd sydd yn achosi difrod. Mae’r ystadegau yn dangos bod dros 120,000 yn cerdded dros Bont Bermo a cerddwyr yw y prif ymwelwyr a mae ymwelwyr dydd yn gwario £27 yr un a rhai sydd yn aros dros nos yn gwario £57 yr un. Mae swyddog llwybr yr arfordir i Gwynedd wedi cael ei gadw on dan gynllun ad-drefnu a mae rhan fwyaf o’r arian a ddyranwyd eleni wedi cael ei wario yn lleol a mae Llywodraeth Cymru yn cefnogi llwybr yr arfordir trwy hysbysebu a.y.y.b. Mae gennyf adroddiadau arwahan i wasanaethu Sul y Cofio ar neuadd bentref. Yng nghyfarfod Un Llais Cymru cafwyd wybod bod rhai Cynghorau Cymuned wedi derbyn costau gwahanol ynglyn a biniau halen a chymeryd drosodd y toiledau ac adroddodd y Clerc bod y Cynghorau mae hi yn Glerc iddynt wedi derbyn yr un costau. ‘Roedd y problemau gyda’r archwilwyr allanol newydd yn cael ei gymeryd i fyny gan Brif Weithredwr Un Llais Cymru. Dywedodd Ffion Johnson Cyfarwyddwr GIC i Ogledd Gorllewin Cymru bod mwy o ddefnydd yn cael ei wneud o ysbytai Alltwen a Dolgellau a bod y ddwy ysbyty wedi cael dau wobr yr un yn ddiweddar. Mae Mair Roberts wedi ei apwyntio ar Lyworaethwyr ysgol Dyffryn Ardudwy i gymeryd lle y ddim cynrychiolaeth o’r Cyngor Cymuned. ‘Rwyf wedi derbyn llawer o gwynion ynglyn a Gwynedd yn codi £33 am gasglu y biniau brown ag mewn un ardal mae pedwar preswylydd yn rhannu bin ar gost a cafodd y penderfyniad ei wneud gan Gabinet Cyngor Gwynedd er bod rhai yn gwrthwynebu. Cytunwyd anfon llythyr at Gyngor Gwynedd yn gofyn pam eu bod yn codi am wagio y bin brown yn mis Ionawr a ddim yn aros tan dechrau y flwyddyn ariannol yn Ebrill.

12.8  CEISIADAU CYNLLUNIO 

Codi estyniadau sengl ac estyniad llawr cyntaf - Fach Wyddil, Ffordd y Llan, Dyffryn Ardudwy (NP5/58/588)
Cefnogi y cais hwn.

Codi polyn17.5m gyda 3 antena, 2 dysgl trawsyrru, 2 caban offer a 2 caban mesurydd - Tir yn The Barns, Talybont (NP5/58/380D)
Cefnogi y cais hwn.

10 pod gwersylla/llain carafan teithiol ychwanegol a gostwng y nifer o babellau o 30 i 10 - Tyddyn Goronwy, Talybont (NP5/58/291M)
Cefnogi y cais hwn.

Adlinio llwybr pibell a cysylltiad grid cynllun trydan dwr sydd wedi ei gymeradwyo - Dyfrffos presennol i’r Afon Ysgethin, Talybont (NP5/58/542B)
Cefnogi y cais hwn.

Tystysgrif Defnydd Cyfreithiol i ddefnyddio tir fel llain ar gyfer ty - Llain 5, Tyddyn Du, Dyffryn Ardudwy (NP5/58/LU39A)

Cytunwyd bod yr Aelodau a oedd yn ysgrifennu i mewn i’r Parc Cenedlaethol ynglyn ar cais uchod yn gwneud yn uniongyrchol.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
12.9  MATERION YN CODI  

A  Cynllun Busnes

Adroddwyd bod £21,978.22 wedi cael ei wario ers cychwyn y flwyddyn ariannol newydd a bod hyn yn £1,822.53 o wariant yn llai na sydd wedi cael ei glustnodi yn y gyllideb am y flwyddyn.
B   Camerau CCTV

Adroddodd y Cyng. Emrys Jones ei fod yn gwybod am sustem o’r uchod fyddai yn hawdd i’w gynnal a byddai yn costio o amgylch £500-£1,000 ond os oedd angen uwchraddio y camera er mwyn gweld y ffordd tu allan byddai y gost yn uwch na hyn. Hefyd adroddodd bod yr is-bwyllgor uchod wedi cytuno mae dyma oedd y sustem oedd ei angen i’r neuadd bentref gyda pedwar neu bump o gamerau ag eu bod wedi cytuno byddai y Cyng. Emrys Jones yn trefnu i Mr. Dave Bickle a Mr. Mike Stretch i wneud awgrymiadau o’r sustem a fyddai yn fwy addas i’r neuadd bentref. Cafwyd wybod gan y Cyng. Eryl Jones Williams bod PCSO David Hughes a’r Rhingyll Iwan Lloyd Jones o Dim Cymdogion Diogel De Gwynedd wedi dod i’r cyfarfod ag eu bod wedi rhoi manylion o delerau ag amodau cctv ag y byddant yn anfon y wybodaeth am ICO i’r Cyng. Eryl Jones Williams. Eglurwyd am fod gan y cyhoedd fynediad i’r caffi felly byddai yn rhaid i’r sustem cctv fod wedi ei gofrestru gyda’r ICO a byddai yn rhaid apwyntio o leiaf dau swyddog dynodedig a byddai yr offer yn gorfod cael ei gloi. Byddai yn rhaid i’r Cyngor Cymuned ymofyn am gofrestru gyda’r ICO. Byddai camerau ychwanegol gyda golwg ar yr A496 yn help i’r Heddlu a byddai cyfraniad i cctv cymunedol gan yr Heddlu.
C  Neuadd Bentref

Cafwyd wybod bod cyfarfod o bwyllgor yr uchod wedi cael ei gynnal ar yr 17eg o Dachwedd a bod y Cyng. Edward Williams wedi cael enw dau gwmni a fyddai yn gallu rhoi goleuadau newydd yn maes parcio y neuadd bentref. Cytunwyd archebu y goleuadau oedd ei angen gan gwmni BEI Lighting am gost o £1,273.50 + T.A.W a cytunwyd ymhellach byddai y Cyngor Cymuned yn talu am y goleuadau hyn.
D  Sul y Cofio 
Adroddwyd bod y gynulleidfa fwyaf ers rhai blynyddoedd wedi mynychu y gwasanaeth uchod eleni ag y ‘roedd yn neis gweld cymaint o fobl ifanc yn bresennol. Oherwydd y lleihad mewn Gwenidogion mae amry o wasanaethau Sul y Cofion yn cael eu cynnal yn y prynhawn gyda yma yn un ohonynt. ‘Roedd y gwasanaeth yn cael ei arwain gan y Parch Beth Bailey gyda’r Parc Miriam Beecroft yn ei chynorthwyo, y Cyng. Edward Griffith Cadeirydd y Cyngor,Mr. Roy Gamlin ddarllenodd y Beddargraff ar Dyfyniad ag ‘roedd yna ddarlleniad gan Cpl. Rob Whittey o’r Cadlanc Awyr. Cafodd y post olaf ei chwarae gan Ceri Griffiths ar cynhalydd baner i’r Lleng Prydeinig oedd Keith Barber ag i’r Cadlanc Awyr oedd Cadet Jim Fordsham. Darllennodd y Cyng. Edward Griffiths enwau y bobl lleol oedd wedi colli eu bywydau yn y Rhfeloedd Byd 1914-18 a 1939-45. Cafodd torch pabi eu gosod gan y Cyng. Trefor Roberts Lleng 

Prydeinig, Cyng. Edward Griffiths Cyngor Cymuned Dyffryn Ardudwy a Talybont, Mr. Gareth John Williams Cyfrinfa RAOB Ardudwy, Mr. Brian Griffiths Grwp Adfywio, PCSO David Hughes a Sian Davies ar ran Heddlu Gogledd Cymru, Ieuenctid Euros Williams a Ieuan Roberts osododd dorch ar ran Clwb Peldroed Iau Dyffryn Ardudwy a Talybont, Mr. Colin Radcliff i’r Brigad Hogiau ar Cyng. O. G. Thomas ar ran y Clwb Ieuenctid lleol. Fe drafododd y Parc Beth Bailey ar Parc Beecroft am yr arberth oedd wedi cael ei wneud gan rhai yn y gorffennol ag yn nawr mewn rhyfeloedd.
E   Cais cynllunio “The Old Women’s Institute Hall” Talybont

Ddim byd pellach i drafod ynglyn ar mater uchod.
F   Plannu coeden yn Talybont

Ddim byd pellach i drafod ynglyn ar mater uchod.

G   Goleuadau Nadolig 

Ddim byd pellach i drafod ynglyn ar mater uchod.

H   Afonydd/Ffosydd y pentref  

Adroddodd y Cyng. Mike Tregenza ei fod wedi gofyn i’r item yma gael ei roi ar yr agenda oherwydd ei fod eisiau gwybod a oedd y ffosydd o amgylch y pentref yn cael eu ail cyfeirio oherwydd bod ffos gerllaw ei gartref wedi sychu i fyny.  Datganwyd wrtho bod hyn ddim yn digwydd oherwydd nid oedd yr hawl gan neb i ail gyfeirio ffos.

I    Cyfarfod Bwrdd Hamdden Harlech ac Ardudwy - 10.11.16

Ymddiheurodd y Cyng. Mike Tregenza ei fod wedi methu mynychu y cyfarfod uchod ag hefyd y byddai ddim yn gallu mynychu yr un nesa chwaith oherwydd gwaith. Adroddodd y Clerc ei bod wedi cael copi o gofnodion o’r cyfarfod a gynhaliwyd o Fwrdd yr uchod a gynhaliwyd ar y 10ed o’r mis hwn ag yn datgan bod y cyfarfod nesa yn cael ei gynnal ar yr 8ed o mis nesa am 5.30 o’r gloch yn caffi y pwll nofio. Hefyd wedi derbyn e-bost yn datgan bod camddealltwriaeth wedi bod ag eu bod yn disgwyl cymorth ariannol gan y Cyngor yn ystod 2016/17 am eu bod i lawr £2,750 yn eu cyllideb. Eisiau ymateb drwy ddatgan bod y Cyngor wedi cael y dealltwriaeth yn y cyfarfodydd sydd wedi cael eu cynnal bod Hamdden Harlech ac Ardudwy ddim angen arian ganddynt y flwyddyn ariannol hon oherwydd yr ymrwymiad gyda’r presept mis Ebrill 2017 a bod Cyngor Gwynedd yn mynd i roi £20,000 iddynt er mwyn eu cynnal yn nawr tan mis Ebrill 2017 ag felly cytunwyd peidio a rhoi ddim cymorth ariannol iddynt yn nawr.   
J    Cyfarfod Un Llais Cymru - Dolgellau 23.11.16

Adroddodd y Cadeirydd bod ef ar Is-Gadeirydd wedi mynychu y cyfarfod uchod ag hefyd bod y Cyng. Eryl Jones Williams yn bresennol yno hefyd. Cafwyd wybod yn y cyfarfod hwn bod rhai Cynghorau Cymuned wedi derbyn costau gwahanol ynglyn a biniau halen a chymeryd drosodd y toiledau ac adroddodd y Clerc bod y Cynghorau mae hi yn Glerc iddynt wedi derbyn yr un costau. ‘Roedd y problemau gyda’r archwilwyr allanol newydd yn cael ei gymeryd i fyny gan Brif Weithredwr Un Llais Cymru. Dywedodd Ffion Johnson Cyfarwyddwr GIC i Ogledd Gorllewin Cymru bod mwy o ddefnydd yn cael ei wneud o ysbytai Alltwen a Dolgellau a bod y ddwy ysbyty wedi cael dau wobr yr un yn ddiweddar.

12.10  GOHEBIAETH                       
A    Cyngor Gwynedd - Adran Priffyrdd

Wedi derbyn llythyr pellach gan yr uchod ynglyn ar biniau halen ag yn datgan bod y biniau wedi cael eu llenwi ar gyfer eleni ag hefyd eu bod wedi gwneud asesiad pellach a mwy manwl o union gostau cyflenwi’r biniau halen ag felly i gychwyn haf 2017 bydd y gost o lenwi pob bin yn y gymuned cyn y gaeaf yn £40 y bin ag ail lenwi bin ar gais y Cyngor Cymuned yn ystod y gaeaf yn £60 y bin.

B    Cyngor Gwynedd - Adran Rheoleiddio

Wedi derbyn llythyr gan yr uchod yn hysbysu y Cyngor bod y gyllideb sydd ganddynt i ad-dalu Cynghorau Thref a Chymuned am dorri gwair y llwybrau cyhoeddus yn eu ardaloedd wedi ei leihau oherwydd y torriadau ag i’r perwyl hyn angen yn gofyn i’r Cyngor gadarnhau a yw a diddordeb mewn cymeryd rhan yn y cynllun ad-adaliad 2017/18 neu beidio. Cytunwyd i ddal i gymeryd rhan yn y cynllun ad-daliad.

C    Cyngor Gwynedd - Swyddog Canlyniadau

Wedi derbyn llythyr gan yr uchod ynglyn a etholiadau Cyngor Cymuned 2017 ag yn hysbysu y Cyngor bydd yr etholiadau hyn yn cael eu cynnal yn mis Mai 2017 ag felly ei bod hi yn bwysig i’r Cyngor ystyried hyn wrth bennu y praesept yn mis Ionawr. Hefyd yn nodi cost amcannol yr etholiad, os byddai un yn cael ei gynnal yn y Ward hon i fod yn £1,250 i fyny hyd at 1,000 o etholwyr ag £1,750 i fyny hyd at 2,000 o etholwyr. Penderfynwyd nodi y neges hwn a clustnodi £1,750 yn y praesept.
D    Cyngor Gwynedd - Adran Priffyrdd

Wedi derbyn ateb gan yr uchod ynglyn a materion a godwyd yng nghyfarfod diwethaf y Cyngor ag yn datgan eu bod yn trefnu i’r Arolygwr asesu y gwli ger mynedfa y neuadd bentref ag os bydd angen cario allan unrhyw waith bydd yn cael ei drefnu drwy’r Adran Waith. Hefyd yn datgan bod gan Cyngor Gwynedd ddim arian i ddatblygu maes parcio yn y pentref er mwyn lleihau y nifer o geir sydd yn parcio ar hyd ochor y ffordd.
12.11  ADRODDIAD Y TRYSORYDD
Adroddodd y Trysorydd bod £14,549.08 yn y cyfrif rhedegol, £1,320.01 yng nghyfrif y cae chwarae £7,540.89 yn y cyfrif wrth gefn a £69.55 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes               -   £147.00 (cyflog) + £177.33 costau = £324.33
Y Lleng Prydeinig                     -      £34.00 - torchen pabi coch (2)
The Play Inspection Company  - £270.00 - archwilio y ddau barc chwarae
Mr. Eurig Hughes                        - £342.00 - torri gwair y llwybrau cyhoeddus a mannau eraill o amgylch y pentrefi
Derbyniadau ers y cyfarfod diwethaf

Ddim wedi dod i law ers y cyfarfod diwethaf
Anfonebau wedi eu talu ers y cyfarfod diwethaf

Catrin Soraya Williams - £150.88 - gwasanaeth cyfieithu

UNRHYW FATER ARALL
Datganwyd pryder bod coeden wedi gwyro ar ffordd Gors y Gedol a cytunodd y Cadeirydd gael golwg arni.
Datganwyd pryder bod gor-yrru i lawr Ffordd Stesion a cytunodd y Cyng. Eryl Jones Williams ddelio gyda’r mater.

Cafwyd wybod bod y Cadeirydd wedi cael ymateb gan y Parc Cenedlaethol ynglyn a rhoi creu lle parcio yn y pentref yn y Cynllun Datblygu Lleol ag hefyd cafwyd wybod gan y Cyng. Eryl Jones Williams ei fod wedi cael ymateb gan y Parc Cenedlaethol ynglyn a rhoi tai ychwanegol a safle gofal nyrsio yn y pentref yn y Cynllun Datblygu Lleol.

Datganwyd pryder bod rhai wedi ceisio dwyn treilar yn y pentref yn ddiweddar.

Adroddodd y Cyng. Catrin Edwards ei bod wedi cario allan yr archwiliad o’r llochesi bws, parciau chwarae, y fynwent a mannau eraill o gwmpas yr ardal a bod pob dim yn iawn.

Cytunwyd anfon llythyr at Mr. Raymond Owen a oedd wedi ymddeol o fod yn ysgrifennydd pwyllgor Elin Humphreys ers bod arno am sawl blwyddyn ag hefyd cafwyd wybod mae y Cyng. Catrin Edwards yr yr ysgrifennyddes newydd a Mrs Pat Thomas yw y Cadeirydd.

Adroddodd y Clerc ei bod wedi mynychu cyfarfod o Gymdeithas Clercod Cynghorau Lleol yn Gaernarfon yn ddiweddar ag ei fod wedi bod o fudd mawr i gael trafod y gwahanol broblemau gyda Clercod Cynghorau eraill o Wynedd a Mon ond yr unig broblem oedd bod y Cyngor hwn ddim wedi ymaelodi ar Gymdeithas ag felly ni fyddai yn gallu mynychu cyfarfod arall. Cytunwyd yn unfrydol i ymaelodi ar Gymdeithas hon.

